
				இப்பக்கம் மெய்ப்பு பார்க்கப்படவில்லை
அமைச்சியல் அதிகாரம் 72

ஆற்றின் நிலைதளர்ந்தற்றே-வியன் புலம் ஏற்று, உணர்வார்முன்னர் இழுக்கு. 71.6 விரிவான ஆராய்ச்சி அறிவு உடையோர்முன், ஒருவன் குற்றமாகப் பேசி அவமானப்படுவது, நல்ல வழியிலிருந்து தவறிக் கெடுவது போன்றது.

கற்று அறிந்தார் கல்வி விளங்கும்-கசடு அறச் சொல் தெரிதல் வல்லார் அகத்து. 717 குறை சொல்ல இயலாமல், கற்றுத் தேர்ந்த திறமையாளர் சபையில், பல நூல்களைப் படித்து அறிந்தவருடைய கல்வியானது சிறப்புப் பெறும்.

உணர்வது உடையார்முன் சொல்லல்-வளர்வதன் பாத்தியுள் நீர் சொரிந்தற்று. 718 உணர்ந்து அறிந்து கொள்ளும் தன்மை உள்ளவர்முன், படித்தவர் பேசுவது, தானாக வளர்கின்ற பாத்தியிலே தண்ணிரைப் பாய்ச்சுவது போன்றது. புல் அவையுள் பொச்சாந்தும் சொல்லற்க-நல் அவையுள

நன்கு செலச் சொல்லுவார் ! 719 நல்ல அறிஞர்கள் சபையில், அவர்கள் மனத்தில் பதியும்படி பேசக் கூடிய திறமைசாலி, மூடர்கள் (கல்வி அறிவு இல்லாதவர்) கும்பலில் மறந்தும் பேசக் கூடாது. அங்கணத்துள் உக்க அமிழ்து அற்றால்-தம் கணத்தர் அல்லார்முன் கோட்டி கொளல்! 720 தன்னுடைய வர்க்கத்தைச் சேராத (அறிவு இல்லாதவர்) கூட்டத்தில், ஒரு பொருளைப் பற்றிக் கூறுவது, கழிவு நீர்ச் சாக்கடையில் சிந்திய அமுதத்தைப் போன்றது.

				 இப்பக்கம் கடைசியாக 30 மார்ச்சு 2018, 15:18 மணிக்குத் தொகுக்கப்பட்டது.

